
1. Introducién

Basicamente, a situacion do aleman austriaco pode caracterizarse do se-
guinte xeito:

1) O aleman austriaco esta considerado, en xeral, como algo ridiculo, pro-
blematico ou, cando menos, gracioso e encantador.

2) O aleman austriaco adoita estar reducido (sobre todo polos mesmos aus-
triacos, que non tefien conciencia de moitas das suas caracteristicas lin-
giiisticas) ao ambito culinario, aparentemente tan importante para a iden-
tidade austriaca.

3) No entanto, ¢ xustamente no contexto internacional onde se manifestan
as diferenzas entre o aleman de Alemafa e o de Austria, que requiren
medidas como pode ser a “neutralizacion” da traducion alema de trata-
dos internacionais. Finalmente, estas diferenzas tamén son a razon pola
que Austria, ao adherirse 4 Union Europea (que non é unha organizacion
internacional senon unha entidade supranacional) considerou importante
incluir o chamado “Protocolo ntimero 10, mediante o cal, por asi dicilo,
declarou 23 termos de alimentacion e agricultura “monumentos nacio-
nais”.

Eu mesma, como austriaca, nunca reflexionara sobre a mifia “lingua ma-
terna” ou sobre “austriacismos” (do aleman “Austriazismus”, termo técnico
para unha palabra austriaca). Fun a primeira austriaca en conseguir realizar
practicas no Servizo de Traducién da Comision Europea no ano 1993 (antes
da adhesion de Austria), mais a mifia verdadeira ambicion de traducir textos
da UE no servizo de traducién mais grande do mundo non chegou a mate-
rializarse. Como me informou daquela o coordinador para o idioma aleman
da Comision Europea, o Servizo de Traducion considerou moi probable que

a adhesion de Austria puidese carrexar problemas lingiiisticos; dixome que
como “preparacion lingiiistica” a mifia tarefa seria compilar “unha lista de
termos austriacos”. A stia idea basica era que a traducion de textos de orixe
austriaca poderia causar problemas aos tradutores que ata enton so tifian que
enfrontarse 4 terminoloxia usual en Alemaifia. A pesar da mifa falta inicial de
comprension, comecei a dedicarme 4 telematica. As preguntas concretas que
me facian os tradutores de textos de ou sobre Austria na biblioteca do Servizo
de Traducion onde eu traballaba (antes da adhesion austriaca) amosaronme que
o problema non era meramente tedrico. Como exemplo podo salientar unha
ocasion na que un desconcertado tradutor inglés procuraba, coa axuda dunha
alema especializada na terminoloxia, o significado da palabra austriaca “Ka-
renzurlaubsgeld” (“Erziechungsgeld” en Alemaiia, que ¢ unha axuda familiar
por maternidade). Noutra ocasion, un aleman tivo que traducir un texto sobre
Austria escrito en inglés que non sabia que en Austria ao “Vienna City Coun-
cil” se lle chama “Gemeinderat”. Tampouco era obvio para os non iniciados
que en Austria “Landhaus” (cuxa traducion literal ¢ “casa de campo”) non fai
referencia & mansion privada dun politico no campo, senén 4 sede dun goberno
provincial.

Ao rematar o periodo de practicas puiden entregarlle ao Servizo de Tra-
duccion un glosario duns mil cincocentos termos administrativos e legais
(Markhardt 1993: Ausdriicke des 6ffentlichen Bereichs in Osterreich, Unité de
Terminologie — Unité de Coordination Linguistique, Bruxelas).

A segunda vez que estiven en contacto co tema, foi na elaboracion dunha
tese doutoral de lingiiistica aprobada polo Instituto de Lingiiistica Aplicada da
Universidade de Viena (publicada: Markhardt 2005).

2. A cuestion do “aleman austriaco”. Dous enfoques lingiiisticos: o
monocéntrico e o pluricéntrico

En primeiro lugar, compre analizar a cuestion da existencia ou non dunha
linguaxe austriaca estandar (non dialectal) dende o punto de vista lingiiistico.
En xeral, distinguese entre o enfoque monocéntrico e o pluricéntrico.

1) O enfoque monocéntrico (por exemplo Scheuringer 1996) postula que
6 hai un idioma aleman con “desviacions” rexionais denominados “helvetis-
mos” en Suiza e “austriacismos” en Austria. Segundo este enfoque, sacrosanto
durante moito tempo, o aleman de Alemafia considerabase a norma debido a
stia situacion central e ao feito de que este pais ten un nimero mais elevado de
habitantes e, consecuentemente, de falantes. Os representantes deste postulado
denominaban ao aleman de Alemana “Binnendeutsch” (aleman interior). O
aleman das rexions de fala alema de Bélxica, Luxemburgo, Alsacia ¢ Lorena,
Suiza, Tirol do Sur e Austria cualificabase de “Randdeutsch” (aleman perifé-
rico).

2) Segundo un segundo enfoque lingiiistico mais moderno (por exemplo
Ammon 1995, Clyne 1995, Muhr 1997, de Cillia 1998), o aleman ¢ un idioma

pluricéntrico (como por exemplo o inglés, o francés ou o espaiiol), ¢ dicir, un
idioma que ten varios centros de desenvolvemento lingtiistico. Tal centro pode
ser un estado (por exemplo Alemaiia, Suiza, Austria), e en cada un deles desen-
volvese unha “variedade estatal”. O primeiro en aplicar o concepto de pluricen-
tricidade ao idioma aleman foi Michal Clyne, australiano con raices austriacas,
en 1984 na sta publicacion “Language and Society in the German Speaking
Countries”. Nos ultimos anos, este termo popularizouse moito na lingiiistica
e xermanistica. O lingiiista aleman Ulrich Ammon creou unha terminoloxia
e tipoloxia para as variedades do idioma aleman na stia obra Die deutsche
Sprache in Deutschland, Osterreich und der Schweiz. (Ammon 1995). Tamén
introduciu os termos “Deutschlandismus” (“alemaiiismo™) ou “Teutonismus”
(“teutonismo™) para as palabras que s6 se empregan en Alemafia (¢ non en
Suiza ou Austria). Segundo este enfoque, o aleman austriaco estandar (non
dialectal) ¢, basicamente, equivalente ao aleman estandar de Alemaia. No en-
tanto, producense “asimetrias” entre as variedades dos idiomas pluricéntricos,
¢ dicir, tanto as diferentes variedades do idioma como os lugares nos que se
falan tefien un status distinto a nivel internacional. A terminoloxia da pluricen-
tricidade distingue entre “estados dominantes” e “outros estados”. No caso do
aleman, Alemafia seria, segundo esta teoria, o “estado dominante” e Austria o
“outro estado”.

A dia de hoxe, este concepto de pluricentricidade non se manifesta na po-
litica lingiiistica de Austria, que se limita & publicacion dun dicionario co nome
de Osterreichisches Worterbuch (publicado por primeira vez en 1951).

Precisamente despois da adhesion de Austria & UE (1995) intensificaronse
os intentos de codificar e describir o aleman austriaco, sobre todo debido a
unha maior concienciacion no tocante as diferenzas.

3. O Protocolo numero 10: ;trunfo da politica lingiiistica austriaca?

Durante moito tempo, o asunto do “aleman austriaco” s6 se discutia en
circulos cientificos; mais na fase que precedeu a adhesion de Austria & Union
Europea, converteuse nun tema de interese xeral (Markhardt 2005:154-157).
Para disipar as sospeitas sobre unha posible anexion lingiiistica, fixouse o Pro-
tocolo numero 10 a partir dunha proposta do Ministerio de Satude en abril de
1994.

A traducion ao galego do Protocolo numero 10 ¢ a seguinte:

O Protocolo nimero 10 sobre a utilizacion de termos austriacos do
idioma aleman no marco da Unién Europea.

No marco da Union Europea aplicase o seguinte:

1. Os termos austriacos do idioma aleman contidos no ordenamento
xuridico austriaco e citados no anexo deste Protocolo tefien o mesmo
status e o mesmo efecto legal que os termos correspondentes empre-
gados en Alemaiia.

2. Na version alema de novos actos comunitarios, engadiranse aos
termos empregados en Alemana os termos austriacos citados no
anexo na sua debida forma.

Anexo
Austria Boletin oficial das Explicacién en galego
Comunidades Europeas
Beiried Roastbeef tipo de carne de vacun
Eierschwammerl Pfifferlinge cantarelas
Erdapfel Kartoffeln patacas
Faschiertes Hackfleisch carne picada
Fisolen Griine Bohnen fabas verdes
Grammeln Grieben xurelos
Hiiferl Hiifte lombo
Karfiol Blumenkohl coliflor
Kohlsprossen Rosenkohl col de Bruxelas
Kren Meerrettich ravo
Lungenbraten Filet solombo de boi
Marillen Aprikosen albaricoques
Melanzani Aubergine berenxena
Nuf3 Kugel corte redondo de carne de boi
Obers Sahne nata
Paradeiser Tomaten tomates
Powidl Pflaumenmus tipo de marmelada de ameixas
Ribisel Johannisbeeren grosellas
Schlogel Keule pata de porco
Topfen Quark requeixo
Vogerlsalat Feldsalat herba dos coengos
Weichseln Sauerkirschen guindas

Este Protocolo formou parte do Tratado de Adhesion de Austria. As 23
palabras non foron escollidas por lingiiistas. O goberno austriaco xustificou
o feito de escoller precisamente estes termos polo “caracter oficial” das pa-
labras en Austria que se podia comprobar mediante textos xuridicos (¢ dicir,
que figuraban en leis ou decretos austriacos anteriores 4 adhesion). Os res-

ponsables austriacos describirono como a “solucion maximalista” (Markhardt
2005:165).

Orixe e motivacion do Protocolo niimero 10

No marco da mifia tese doutoral, investiguei a orixe do Protocolo ¢ a
motivacion que levou aos politicos austriacos a incorporar este anexo, bastante
curioso, ao Tratado de Adhesion. En resumo, poderia dicirse que non se trata-
ba dun acto de politica lingiiistica, sendn dun acto simbdlico de proteccion da
identidade austriaca xa que, en vésperas do referendo sobre a adhesion, un dos
meirandes medos da poboacidn era a perda da sua identidade (véxase tamén
Wodak et al. 1998). Por conseguinte, ¢ pouco sorprendente que o lema da cam-
pafia promocional para a adhesion de Austria & Union Europea fose “Erdapfel-
salat bleibt Erddpfelsalat” (“a ensalada de patacas seguira a ser ensalada de
patacas”). Asi, antes do referendo podia lerse non anuncios dos xornais austria-
cos ou en grandes carteis cousas tales como: “Erddpfelsalat: o prato preferido
dos vieneses, de orixe norteamericano, continuaria a denominarse Erdapfelsa-
lat e non se debera chamar Kartoffelsalat. Este ¢ un dos moitos privilexios que
Austria conseguiu, loitando nas negociacions de adhesion coa UE”.

Como se aplica o Protocolo nos servizos de traduciéon da UE?

As 23 palabras austriacas mencionadas deben engadirse mediante unha
barra (/) ao equivalente aleman: Kartoffeln/Erdéipfeln ou Hackfleisch/Fas-
chiertes. Debe facerse fincapé en que este proceso so se aplica aos textos xu-
ridicos (regulamentos, directivas da UE), pero paradoxalmente, non en textos
xerais como, por exemplo, un folleto sobre a agricultura da UE. Isto significa
tamén que todos os restantes termos austriacos da linguaxe agricola, xuridi-
ca e administrativa non se incliien nunca na version alema dos textos da UE
(Markhardt 2005:185-190).

Porén, o goberno austriaco celebrou o anexo deste Protocolo como un
trunfo da politica lingiiistica austriaca, xa que era a primeira vez na historia que
se lle concedera o mesmo status a termos austriacos e alemans nun documento
de caracter oficial. Por outra banda, o Protocolo era ridiculizado na prensa
austriaca e internacional.

4. Resultado dun estudo en catro servizos de traducion/interpreta-
cion da UE

A continuacion gustariame resumir moi brevemente os resultados dun
estudo que realicei no Servizo de Traducion da Comision Europea, o Servizo
de Traducion do Comité Econdémico e Social, asi como tamén con intérpretes
do Servizo Comun de Interpretacion de Conferencias e o do Parlamento Eu-
ropeo mediante unha serie de cuestionarios e entrevistas en torno ao ano 2000
(Markhardt 2005:211-289).

Para expresalo dun xeito moi simplificado, os intérpretes e tradutores per-
ciben a existencia de variedades dos idiomas francés, neerlandés e aleman no

seu traballo notando, de maneira mais pronunciada, a variedade do aleman
austriaco. En canto & pregunta sobre os “austriacismos”, asécianos espontanea-
mente aos “termos culinarios” e son precisamente estes termos os que desem-
pefian un papel importante para a construcion da identidade austriaca. A cues-
tiéon sobre os “teutonismos”, ¢ dicir, termos especificos de Alemafa, esperta
incomprension ou estrafieza, ao igual que as preguntas sobre a pluricentrismo,
que demostran que os intérpretes e tradutores da UE consideran a variedade
do estado mais grande como o idioma estandar ou non dialectal. O aleman
austriaco percibese como mais complicado, pero en todos os outros aspectos
correspondese aos clixés que aparecen na promocion e publicidade do turismo
(din, por exemplo, que o aleman austriaco ¢ musical, simpatico, encantador,
barroco e divertido). Mais a eles, e isto tamén inclie aos traballadores aus-
triacos das institucions da UE, non lles agrada demasiado a idea de utilizar
activamente esta variedade simpatica e encantadora. A maioria recoflece ter
problemas canto tefien que facer fronte pasivamente a esta variedade no léxi-
co ou no acento dos oradores austriacos. En poucas palabras, poderiase dicir
que a maior parte das persoas que encheron o cuestionario tefien un enfoque
monocéntrico. Non obstante, neste contexto debe apreciarse que, como dixen
anteriormente, incluso a maioria da poboacion austriaca non € consciente do
concepto de pluricentridade, considerando en moitas ocasions que o idioma
que falan e escriben ¢ un “dialecto” e non un estandar equivalente ao aleman
de Alemaiia. Pédese concluir indicando que esta cuestion da xermanistica case
non ten repercusions na practica, nin no ambito de expertos tales como os tra-
dutores e intérpretes, nin a nivel dos falantes afectados.

5. Conclusion

A politica lingiiistica oficial da UE non se dedica & cuestion da pluri-
centrismo e, no futuro, atribuiraselle incluso menos importancia ao factor do
nidioma pluricéntrico (no sentido de que por “centro de desenvolvemento
lingiiistico” se entende un estado). Por un lado, as “variedades estatais“ non
tefien cabida na concepcidon dunha Europa de rexions e polo outro, como con-
secuencia da desaparicion de fronteiras estatais (tanto das fronteiras fisicas
como das legais), o concepto “estado” estd a cambiar en Europa. Debido ao
desmantelamento das institucions e das actas xuridicas especificas dos estados
membros da UE, aparece a cuestion de se a linguaxe xuridica e administrativa
austriaca se fara obsoleta ou vai desaparecer completamente, mais como xa se
observou na practica, tras catorce anos de pertenza & UE, alglns austriacismos
pérdense mentres que outros continian a crearse, de maneira inconsciente, po-
los austriacos.

